
Hepatitis C ᑎᖑᒃᓗᖕᓇᖅᑐᖅ  
ᑭᓲᖕᒪᑦ ᑎᖑᒃᓗᖕᓇᖅᑐᖅ? 
ᑎᖑᒃᓗᖕᓇᖅᑐᖅ ᑎᖑᒃᑯᑦ ᐋᓐᓂᐊᖑᔪᖅ ᐊᒻᒪᑎᕐᓂᓕᖕᒧᑦ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ (HCV).  

ᑭᓲᖕᒪᑕ ᖃᐅᔨᒪᓇᕈᑎᑦ ᑎᖑᒃᓗᖕᓇᖅᑐᒧᑦ? 
ᐅᓄᕐᓂᖅᓴᑦ ᐃᓄᐃᑦ ᐊᒻᒪᑎᕐᓂᓖᑦ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ ᖃᐅᔨᒪᓇᕈᑎᖃᙱᑦᑐᑦ ᒥᑭᑦᑐᒥᒃᓘᓐᓃᑦ 
ᐋᓐᓂᐊᕐᓂᖃᖅᑐᑦ. ᖃᐅᔨᒪᓇᕈᑎᑦ ᐃᓚᐅᑎᑦᑎᔪᓐᓇᖅᑐᑦ: ᓂᕆᔪᒪᙱᓐᓂᖅ, ᓈᒃᑯᑦ ᐋᓐᓂᐊᑲᑕᖕᓃᑦ, ᑕᖅᓴᕆᒃᑐᒥᒃ ᐃᑎᕈᖃᕐᓂᖅ, 
ᐅᐃᔾᔭᖑᑲᑕᖕᓂᖅ, ᒥᕆᐊᑲᑕᖕᓂᖅ, ᑕᖃᖓᑲᑕᖕᓂᖅ, ᐃᓛᓐᓂᒃᑯᓪᓗ ᖁᖅᓱᖅᓯᓂᖅ (ᖁᖅᓱᖅᑐᖅ ᐅᕕᓂᒃ ᐃᔩᓪᓗ).  

ᐊᑕᐅᓯᐸᓘᓪᓗᓂ ᑎᓴᒪᐅᔪᓄᑦ ᐃᓄᖕᓄᑦ ᐊᒻᒪᑎᕐᓂᓕᒃ ᐱᑕᖃᕈᓐᓃᖅᑎᕋᔮᕋᔭᖅᑕᖓ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᖓ ᑎᒥᖓᓂ. 
ᓇᑉᐸᐸᓗᖏᑦ ᐃᓄᐃᑦ ᐊᒻᒪᑎᕐᓂᓖᑦ ᐱᓯᒪᔪᓐᓇᖅᑐᑦ ᑎᖑᒃᓗᖕᓇᖅᑐᒥᒃ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ ᐃᓅᓯᓕᒫᖏᓐᓄᑦ 
(ᐊᑯᓂᐅᔪᒥᒃᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ ᐊᒻᒪᑎᕐᓂᓕᒃ), ᐊᑦᑕᕐᓇᕐᑐᒦᓪᓗᓂᓗ ᐱᕙᓪᓕᐊᓂᕐᒧᑦ ᑎᖑᒃᑯᑦ 
ᑎᖑᒃᓗᖕᓂᕐᒥ ᑎᖑᖓᓗ ᐊᑐᕈᓐᓃᕐᓂᕐᒥᒃ.   

ᖃᓄᖅ ᓯᐊᒻᒪᒐᔭᕐᒪᑦ? 
ᑎᖑᒃᓗᖕᓇᖅᑐᖅ (ᑎᖑᒃᑯᑦ ᐋᓐᓂᐊᖅ) ᖁᐱᕐᕈᕐᓂ ᐊᐃᑦᑐᐃᓐᓇᕐᑐᓕᖕᒥ ᓯᐊᒻᒪᒐᔪᖕᓂᖅᓴᖅ ᐊᐅᒃᑯᑦ, ᐃᓚᐅᓪᓗᑎᒃ:  

• ᑲᐴᑎᒧᑦ ᐋᖓᔮᕐᓇᖅᑐᓂᒃ ᐊᑐᕐᓂᒃᑯᑦ ᐊᒥᖅᑳᖃᑎᖃᕐᓂᕐᓘᓐᓃᑦ ᐋᖓᔮᕐᓇᖅᑐᑦ ᐱᖁᑎᖏᑎᒍᑦ  
• ᐊᒥᖅᑳᖃᑎᖃᕐᓂᖅ ᐊᑐᕐᓂᕐᓘᓐᓃᑦ ᓴᓗᒪᙱᑦᑐᓂᒃ ᑐᓐᓂᓕᐅᕐᓂᕐᓂ, ᐳᑐᓯᓂᕐᓂ, ᓴᐅᓂᒃᑯᑦ ᓄᑭᓕᕆᔭᐅᓂᕐᒥ 

ᐆᒻᒪᖅᑯᑎᓕᖕᓄᓪᓘᓐᓃᑦ ᐱᖁᑎᓄᑦ 
• ᐊᐅᒃᑕᖃᖅᑐᒦᓐᓂᖅ ᐊᐅᓪᓗ ᐱᖁᑎᖏᓐᓂ ᖃᐅᔨᓴᖅᑕᐅᓯᒪᙱᑦᑐᓄᑦ ᑎᖑᒃᓗᖕᓇᖅᑐᖅ (ᑎᖑᒃᑯᑦ ᐋᓐᓂᐊᖅ) 

ᖁᐱᕐᕈᕐᓂ ᐊᐃᑦᑐᐃᓐᓇᕐᑐᓕᖕᒥ. ᑲᓇᑕᒥ, ᑖᓐᓇ ᐱᑎᑦᑎᔪᖅ ᐊᐅᑦ ᐊᐅᓪᓗ ᐱᖁᑎᖏᓐᓄᑦ ᐱᔭᐅᔪᓄᑦ ᑐᖔᓂ 1992 
• ᐱᕈᔪᒃᓗᓂ ᑲᐴᑎᒧᑦ ᐋᓐᓂᕐᓂᖅ ᑲᐴᑎᒧᑦ ᐊᑐᖅᑕᐅᓯᒪᔪᒧᑦ ᑭᓇᒧᒃᑭᐊᖅ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ 

ᐊᐃᑦᑐᐃᓐᓇᖅᑐᓕᖕᒥ ᐊᒻᒪᑎᕐᓂᓕᖕᒥ 
• ᐊᒥᖅᑳᕐᓂᕐᒥ ᑭᒍᑎᓯᐅᑎᓂᒃ, ᑭᒍᑎᑦ ᐊᑯᓐᓂᖏᓐᓄᑦ ᓱᕈᐃᔭᐃᔾᔪᑎᒧᑦ, ᐅᙱᔭᐅᑎᓄᑦ, ᑯᑭᓕᕆᔾᔪᑎᓄᑦ 

ᐊᓯᖏᓐᓄᓪᓘᓐᓃᑦ ᐱᖁᑎᓄᑦ ᐊᐅᖃᑐᐃᓐᓇᕆᐊᓕᖕᓄᑦ  
• ᓄᓕᐊᕐᓂᒃᑯᑦ ᐊᒃᑐᖅᓯᓂᕐᒥ (ᐱᑕᖃᒐᔪᙱᑦᑐᖅ)  
• ᐊᓈᓇᒥᒃ ᓄᑕᕋᓛᕐᒧᑦ ᐃᓅᓚᐅᙱᑎᓪᓗᒍ ᐃᕐᓂᐊᖑᑎᓪᓗᒍᓘᓐᓃᑦ (ᐱᑕᖃᒐᔪᙱᑦᑐᖅ) 

ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ ᐊᒻᒪᑎᕐᓂᓕᑦ ᖃᐅᔨᒪᔭᐅᙱᑦᑐᖅ ᐊᐃᑦᑐᕐᓗᖕᓇᕐᒪᖔᑦ ᖁᐃᖅᓱᕐᓂᒃᑯᑦ, 
ᑕᒋᐅᖕᓂᒃᑯᑦ, ᐃᕿᑦᑎᓂᒃᑯᑦ, ᑯᓂᖕᓂᒃᑯᑦ, ᐊᑐᕐᓂᖅ ᑖᔅᓱᒥᖓᔅᓴᐃᓐᓇᖅ ᓂᕆᔾᔪᑎᒥᒃ ᐊᕕᒃᑐᕈᑎᓂᒃᓘᓐᓃᑦ ᐊᒻᒪᑎᕐᓂᓕᖕᒥ 
ᐃᓄᖕᒥᑦ, ᐊᒃᑐᖅᓯᓂᕐᓘᓐᓃᑦ ᑎᒥᐅᑉ ᐃᒪᖏᓐᓂ ᓲᕐᓗ ᓄᕙᒃᒥ, ᒥᕆᐊᕐᒥ, ᐃᑎᕈᕐᒥᑦ ᐊᓇᕐᓂᓪᓘᓐᓃᑦ. ᐃᕕᐊᖏᕐᒥ ᐊᒫᒪᒃᑎᑦᑎᓂᖅ 
ᐊᑦᑕᕐᓇᙱᑦᑐᖅ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒧᑦ, ᑭᓯᐊᓂ ᒧᓕᒃᓗᒃᓗᓂ ᐊᐅᑲᑕᒃᓗᓂᓘᓐᓃᑦ ᐃᓱᒪᒋᒋᐊᕐᓗᒍ 
ᐃᕕᐊᖏᕐᒥ ᐊᒫᒪᒃᑎᑦᑎᔪᓐᓃᕐᓂᖅ ᒪᒥᑉᐸᑕ ᑭᓯᐊᓂ ᑎᖑᒃᓗᖕᓇᒧᑦ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᑦ ᐊᐃᑦᑐᐃᔪᓐᓇᕐᒪᑕ ᐊᐅᒃᑎᒍᑦ.   

ᖃᓄᖅ ᖃᐅᔨᒪᒐᕕᑦ ᐱᖃᖅᑐᑎᑦ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᕐᑐᓕᖕᒥ?  
ᐊᐅᒃᑯᑦ ᖃᐅᔨᓴᖅᑕᐅᓂᖅ ᐊᑐᖅᑕᐅᓪᓗᓂ ᖃᐅᔨᔭᐅᓐᓇᖅᑐᖅ ᑎᖑᒃᓗᖕᓇᖅᑐᖅ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓕᖕᒥ.   

ᑭᓱᒧᑦ ᒪᒥᓴᖅᑕᐅᓐᓇᖅᐸ? 
ᐃᓄᐃᑦ ᐊᒻᒪᑎᕐᓯᒪᔪᑦ ᑎᖑᒃᓗᖕᓇᒧᑦ ᖁᕆᕐᕈᕐᓂ ᐊᐃᑦᑐᐃᓐᓇᕐᑐᒥᒃ ᑕᑯᒐᔪᓪᓗᐊᖅᑐᑦ ᐋᓐᓂᐊᕕᖕᒥ ᐱᓕᕆᔨᖏᓐᓂ ᐊᐅᒃᑯᓪᓗ 
ᖃᐅᔨᓴᖅᑕᐅᕙᒃᓗᑎᒃ ᖃᐅᔨᒋᐊᕐᓗᒍ ᐳᕙᐅᑉ ᐊᐅᓚᓂᖓ. ᐃᓚᖏᑦ ᐃᓄᐃᑦ ᐱᔪᓐᓇᐅᑎᖃᑐᐃᓐᓇᕆᐊᓖᑦ ᒪᒥᓴᕐᑕᐅᓂᕐᒧᑦ. 

ᖃᓄᕐᓕ ᑎᖑᒃᓗᖕᓇᖅᑐᖅ (ᑎᖑᒃᑯᑦ ᐋᓐᓂᐊᖅ) ᐱᑎᑕᐅᑦᑕᐃᓕᔪᓐᓇᖅᐸ? 
ᒥᒃᖠᒋᐊᖅᑎᓐᓇᓱᒃᓗᒍ ᐊᑦᑕᕐᓇᕐᓂᖓ ᐱᓗᓂ ᑎᖑᒃᓗᖕᓇᒧᑦ ᖁᐱᕐᕈᕐᓂ ᐊᐃᑦᑐᐃᓐᓇᖅᑐᓂᑦ:  

• ᐊᒥᖅᑳᖃᑎᖃᙱᓪᓗᑎᑦ ᑲᐴᑎᓂᒃ ᐊᓯᖏᓐᓂᒃᓘᓐᓃᑦ ᐱᖁᑎᓂᒃ ᐊᑐᖅᑕᐅᓲᓂᒃ ᑲᐴᑎᑦ ᐋᖓᔮᕐᓇᖅᑐᓄᑦ  
• ᐊᒥᖅᑳᖃᑎᖃᙱᓪᓗᑎᑦ ᓇᖕᒥᓂᖅ ᐱᖁᑎᖕᓂ ᐊᒃᑐᖅᓯᑐᐃᓐᓇᕆᐊᖃᖅᓯᒪᔪᓄᑦ ᐊᒻᒪᑎᕐᓯᒪᔫᑉ ᐃᓅᑉ ᐊᐅᖓᓂᒃ, ᓲᕐᓗ 

ᐅᙱᔭᐅᑎᑦ, ᑯᑮᔭᐅᑎᑦ ᑭᒍᑎᓯᐅᑎᓪᓘᓐᓃᑦ  
• ᑐᓐᓃᓕᖅᑕᐅᙱᓪᓗᑎᑦ ᐳᑐᔭᐅᙱᓪᓗᑎᓪᓘᓐᓃᑦ ᓚᐃᓴᓐᓯᖃᙱᑦᑐᓄᑦ ᐱᓕᕆᕝᕕᖕᓄᑦ 

ᓇᓗᓇᐃᔭᖅᐸᒌᖅᓯᒪᙱᑦᑐᒧᓪᓘᓐᓃᑦ ᐋᖅᑭᒃᓯᒪᓂᓕᖕᒧᑦ  
• ᐊᑦᑕᕐᓇᙱᓐᓂᖅᓴᓂᒃ ᓄᓕᐊᕐᓂᓕᕆᓂᕐᒧᑦ ᐊᑐᕋᓱᒃᐸᒃᓗᑎᑦ  

 


